
				এই পাতাটির মুদ্রণ সংশোধন করা প্রয়োজন। 
এই উত্তর বহির্গত হইল “তুমি এই দুর্ভর জীবন এক বৎসরের অধিককাল বহন করিতে পারবে কি ন সন্দেহ ।" কিন্তু সৌভাগ্যক্রমে এক বৎসর কাল অতীত না হইতেই অশাস্বৰ্য্যের একটি স্বক্ষ রশ্মি তাহার তমসাচ্ছন্ন হৃদয়কে কিঞ্চিৎ আলোকিত করিল। এক 'দিন তিনি মার্শ্বনটেলের জীবনচরিত পড়িতে পড়িতে গ্রন্থের যে স্থানে—বাল্যাবস্থায় মার্শনটেলের পিতৃবিয়োগ, এবং পিতৃবিয়োগে জননী ও ভ্রাতৃভগিনীগণের বিলপ শ্রবণুে ও দুরবস্থা দর্শনে মাশ্মনটেলের হৃদয়ের বিগলিত ভাব ও তৎকর্তৃক পরিবারবর্গের সাবনা—এই সকল ঘটনা লিখিত ছিল সেই স্থানে সহসা উপনীত হইলেন । বিযুক্ত পরিবারের হৃদয়ভাব ও শোচনীয় চিত্র মিলের অন্তরে পরিস্কষ্টরূপে অঙ্কিত হইল । অনুভূতি-সমুদ্ভূত অশ্রুধারা প্রবলবেগে তাহার গণ্ডস্থল বহিয়া পড়িল । এই মুহূৰ্ত্ত হইতে উহার হৃদয়ের ছঃখভার কিঞ্চিৎ উপশমিত হইল। র্তাহার হৃদয় শুষ্ক ও ভাবশূন্য বলিয় তাহার মনে যে যাতনা হইতেছিল, এক্ষণে তাহ অন্তহিত হইল। হতাশ তাহার হৃদয়কে আর নিপীড়িত করিতে পারিল না। এখন হইতে তিনি আর আপনাকে পাষাণবৎ মনে করিলেন না । তাহার প্রতীতি জন্মিল যে র্তাহার অস্তরে এমন পদার্থ এখনও বিদ্যমান আছে যাহাতে তিনি সুখী হইতে পারেন । তাহার যাতনা অপরিহার্য ও অনিবার্ষ্য নহে—যে মুহূৰ্ত্তে র্তাহার অস্তরে এই বিশ্বাস জন্মিল, সেই মুহূৰ্ত্ত হইতেই জীবনের সামান্য ঘটনাতেও তিনি কিঞ্চিৎ পরিমাণে মুখ পাইতে লাগিলেন। স্থৰ্য্যকিরণ, গগণমণ্ডল, গ্ৰন্থরাশি, কথোপকথন প্রভৃতি সাধারণ বস্তু ও কাৰ্য্যও তাহার প্রফুল্লতার কারণ হইতে লাগিল। আত্মমতের সমর্থন ও সাধারণ হিতের অনুষ্ঠানের জন্য তিনি পুনরায় উত্তেজিত হইতে লাগিলেন। এই রূপে ক্রমে ক্রমে তাহার অন্তর হইতে চিন্তা-মেঘ তিরোহিত হইল এবং জীবন তাহার নিকট পুনরায় সজীব বোধ হইতে লাগিল। যদিও ইহার পর আরও কয়েক বার তাহার অন্তর এই চিন্তামেঘে আচ্ছন্ন হয়, তথাপি তিনি এই সময়ের ন্যায় জীবনের আর কোন ভাগে এরূপ গুরুতর, দুঃখভারে প্রপীড়িত হন নাই ।

